Thangathanganyo,
~ fsha Tshivhindil

Pumeza Ngobozana



Kule kule ha shango, ho vha hu tshi dzula
tshikukwana tshituku tshi akhamadzaho bulasini.
Tsho vha tsho fhambana na zwinwe zwikukwana. Uri
mathenga a vhe a suvhelelaho nahone a penyaho,
atsho o vha a sa penyeleli nahone o vha o fasekanya,
na milenzhe yatsho yo vha i na mathenga.




Dzina Jatsho ho vha hu Thangathanganyo, tsho riniwa
li tshi khou bva kha mathenga atsho o thamalalaho.

Zwinwe zwikukwana zwo vha zwo riniwa ho sedziwa
mivhala yazwo. Thangathanganyo tsho tshi tshi
funesa dzina Jatsho ngauri Jo vha Jo fhambana
nahone o vha li tshi tshi ita uri tshi dipfe tshi wa
ndeme.

Zwinwe zwikukwana zwo vha zwi sa todi u tamba na
Thangathanganyo.

“Mathenga anu o vhitha na gamu i nga si a ite uri a
suvhelele!”

“Ri songo tamba natsho. Ndi na vhuianzi uri tshi

a nukha na u vha na zwikhokhonono!” hu amba
Mutshena, tshe tsha vha tshi na mathenga matshena,
khathihi na u funiwa nga zwinwe zwikukwana. Zwo
vha zwi tshi funa u mu tevhela tevhela u ngari ndi
murangaphanda wazwo.

Thangathanganyo tsho vha tshi tshi pfa vhuludu
ngauri tsho vha tshi tshi dzula na miatsho fhedzi.
Miatsho vho vha vhe tshi dzulela u tshi tutuwedza
uri tshi yo tamba na vhanwe uri vha dowele zwine
tsha vha zwone. Hezwi zwo vha zwi tshi kondela
Thangathanganyo ngauri zwikukwana zwi vha zwi

tshi gidima zwa shavha musi tshi tshi sendela tsini
nazwo.



Duvha |inwe Thangathanganyo tsho vha tshi tshi
khou tamba tshi tshothe, musi tshikukwana tshi si na
mivhala i songo doweleaho tshi tshi da khatsho. A tshi
a thu vhuya tsha tshi vhona.

“Mathenga anu o nakesa. Uyu muvhala u pfi mini?”
hu vhudzisa Thangathanganyo.

“Ndo livhuwa! Mme anga vha ri ndi tshikukwana tsha
Musengavhadzimu ngauri ndi na mivhala minzhi.
Dzina Janga ndi pfi Musengavhadzimu,” hu

amba tshikukwana tshi tshi khou nwenwela.

“Oho, ngoho?” hu vhudzisa Thangathanganyo na u
u setshelela. “Dzina Janga ndi pfi Thangathanganyo.
Ndo riniwa Ji tshi khou bva kha mathenga anga o
thamalalaho.” Vhuvhili hazwo zwa sea.




“Ni na thaidzo arali nda fara mathenga anu?” hu
vhudzisa Musengavhadzimu. Thangathanganyo

tsha dzungudza thoho, tshi tshi khou tendela
Musengavhadzimu uri tshi fare mathenga atsho!
Mathenga a Thangathanganyo o vha a tshi suvhelela
sa atsho nahone, o vha e sa nukhi, sa zwe a pfisa
zZwone.



U bva lenelo duvha vhuvhili hazwo zwo vha zwi sa
fhambanyisei. Lwa u tou thoma vhutshiloni hatsho,
Thangathanganyo tsho vha

tshi na khonani. Hezwo zwo vha zwi tshi tshi takadza.

Zwinwe zwinoni zwo vha zwi tshi zwi tama zwi tshi
khou tamba, zwi tshi khou gidimisana, zwi tshi khou
toda lusudu na zwinwe zwiliwa, zwa sea. Zwo vha zwi
tshi khou takalela vhukonani hazwo.



Duvha Jinwe Musengavhadzimu na Thangathanganyo
vho vha vhe tshi khou tsimuni sa nga misi,
Lurwanzhivha lwa mbilu mmbi Iwa fhufhela tsini

na he zwikukwana zwo vha zwi khou tambela.

Musingangavhadzimu tsho vha tsho tshuwa.
Thangathanganyo tsho vhudza khonani yatsho
uri tshi dzike saizwo tshone tsho vha tshi sa ofhi
Lurwanzhivha Iwa mbilu mmbi.




Lurwanzhivha Iwa vula manala alo malapfu, lo
dilugisela u dzhia Musengavhadzimu. Fhedzi
Thangathanganyo tsho divhea vhukati ha
Lurwanzhivha na khonani atsho. Thangathanganyo
tsha tharamudza phapha dzatsho na u dzungudza
mathenga atsho.

Tsha sedza Lurwanzhivha matoni, “Ni goswi! Ndi
ngani ni tshi khou tambudza zwikukwana zwi sa koni
u diimela? Dzhiani nne; A thi ni shavhi! Tuwani ni ri
litshe! Tshi amba a tshi khou thatha Lurwanzhivha
nga phapha dzatsho.



Lurwanzhivha Iwo vha Iwu sa khou kholwa zwine lwa
khou pfa. La tavhanya fhufha, Jo tshuwa ngauri a hu
na tshikukwana tsho no vhuya tsha |i hanedza nga
heila ndila.

Zwikukwana zwothe zwo vha zwi tshi khou lavhelesa
zw dzumbama nahone zwo tshuwa, fhedzi zwi tshi
khou dihudza nga tshivhindi tsha Thangathanganyo.
Vho vha vha sa khou tenda uri tsho vhea vhutshilo
hatsho khomboni tshi tshi khou itela khonani.




“Ndi khou livhuwa no mphulusa kha Lurwanzhivha
khonani yanga,” hu amba Musengavhadzimu.
“Khonani ndi dza zwenezwo!” hu amba
Thangathanganyo tshi tshi khou nwenwela.

“Ndi ngani ni sa ofhi Lurwanzhivha?” hu vhudziswa
Musengavhadzimu. “Ndi vhona u nga mathenga anga
o thamalalaho a na madambi!” Khonani mbili dza sea.



Duvha Ji tevhelaho zwikukwana zwa da kha
Thangathanganyo na Musengavhadzimu, zwo
rangiwa phanda nga murangaphanda wazwo
Mutshena. “Ndi khou humbela u vha khonani yanu?”
hu vhudzisa mutshena.

Musengavhadzimu tsha sedza Thangathanganyo,
tshe tsha nwenwela nahone tsha ri “Nazwino! Ni nga
vha khonani yashu.”

“Ndi khou humbela pfarelo kha zwithu zwivhi na zwa
mazwifhi zwe nda zwi amba nga inwi,” hu amba
Mutshena. Thangathanganyo a tenda nga thoho.



U bva lenelo duvha, zwikukwana zwothe zwo
tamba zwothe. Thangathanganyo tsho vha gudisa
u tharamudza phapha dzazwo na u dzungudza
mathenga u ditsireledza kha Lurwanzhivha.




Lurwanzhivha a Jo ngo dovha Ja vha tswenya...
khamusi |o pfulutshela kha linwe bulasi.
Thangaihanganyo ha ngo tsha dovha a pfa vhuludu

hafhu.

Zwinwe zwikukwana zwo mbo di litsha u tshi vhidza
nga madzina, zwa thoma u tshi vhidza nga dzina
latsho Thangathanganyo, tsha Tshivhindi!



